
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը)

Սույն որոշման անհրաժեշտությունը պայմանավորված է 2018թ. ընթացքում պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպությունների էլեկտրոնային առողջապահության համակարգին միացման վճարները սուբսիդավորման միջոցով մասնակի կամ ամբողջությամբ փոխհատուցելու հանգամանքով: Ընդ որում նախատեսվում է սուբսիդավորում կատարել հետևյալ համամասնություններով՝ 
· Երևան քաղաքի 100 մլն ՀՀ դրամը գերազանցող շրջանառություն ունեցող բոլոր հիվանդանոցներին` 50%,  
· Երևանի քաղաքի 100 մլն ՀՀ դրամը չգերազանցող շրջանառություն ունեցող և մարզային բոլոր հիվանդանոցներին`  70%, 
· սահմանամերձ և սահմանապահ հիվանդանոցներին, Երևանի և մարզային պոլիկլինիկակներին և գյուղական ամբուլատորիաներին` 100%:  
2. Ընթացիկ իրավիճակը և խնդիրները 
Համաձայն ՀՀ կառավարության 2017 թվականի հուլիսի 20-ի թիվ 866-Ն որոշման, ինչպես նաև ՀՀ կառավարության և «Էլեկտրոնային առողջապահության ազգային օպերատոր» ՓԲԸ-ի միջև կնքված հան​րա​յին ծառա​յությունների մատուցման ենթակառուցվածքներ տրամադրելու վերա​բերյալ կոնցեսիայի պայմանագրի հավելվածի հաստատվել է էլեկտրոնային առողջապահության համակարգին միացման վճարները, որոնց հիման վրա, վերը նշված պայմանների կիրառմամբ 2018թ. սուբսիդավորման ենթակա ընդհանուր գումարը կազմում է 487,479.5 հազար ՀՀ դրամ, որի առաջին 5 ամիսների համար անհրաժեշտ գումարը կազմում է 203,116.5 հազ.դրամ /հաշվարկները կցվում է/: Առողջապահական կազմակերպություններին նշված գումարը սուբսիդավորելու նպատակով անհրաժեշտություն է առաջացել կատարել ՀՀ 2018թ. պետական բյուջեի «Առողջապահություն» բաժնի ծրագրերի վերաբաշխում. Մասնավորապես.

1. «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագիր. ՀՀ կառավարության 30.01.15թ. թիվ 78-Ն որոշման համաձայն՝ ՀՀ առողջապահության նախարարությունը “Լե Լաբորատուաղ Սեղվիե” ֆրանսիական կազմակերպության հետ 2015թ. կնքել է 5 տարվա պայմանագիր Դիաբետոն 60 ՄՌ դեղի համար: 2018թ. ՀՀ առողջապահության նախարարությունը նշված կազմակերպությունից ստացել է նոր գնային առաջարկ` 1 դեղահատի համար 0,041 եվրո նախկին 0,06 եվրոյի փոխարեն, որի արդյունքում 2018թ. համար ի հայտ է եկել շուրջ 155,000.0 հազար ՀՀ դրամի տնտեսում: Ուստի, առաջարկվում է ծրագրի ընդհանուր գումարը  153,993.1 հազար ՀՀ դրամով նվազեցնել: 

2.  «Տուբերկուլյոզի բժշկական օգնության ծառայություններ» և «Տուբերկուլյոզի դեմ պայքարի ազգային ծրագրի համակարգման ծառայություններ» ծրագրեր. ՀՀ ԱՆ «Տուբերկուլյոզի դեմ պայքարի ազգային կենտրոն» ՊՈԱԿ-ի եկամուտների և ծախսերի հաստատված նախահաշվի համաձայն վերջինիս 2018թ. պայմանագրային գումարները նվազեցվել են` պահպանման ծախսերի կրճատման և 2017 թվականի ավարտին իրականացված օպտիմալացման ծրագրի շնորհիվ: Վերջինով պայմանավորված՝ առաջարկվում է նշված ծրագրերի գումարները նվազեցնել համապատասխանաբար 32,164.0 հազար ՀՀ դրամ և 16,959.1 հազար ՀՀ դրամ գումարներով:
3. Կարգավորման նպատակը և բնույթը
Սույն որոշումով նախատեսվում է ՀՀ 2018թ. պետական բյուջեի «Առողջապահություն» բաժնի ծրագրերում կանխատեսվող թերակատարումները վերաբաշխել` էլեկտրոնային առողջապահության համակարգին միացման վճարները սուբսիդավորելու համար: 

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական բաժնի կողմից:
5. Ակնկալվող արդյունքը

2018թ. ընթացքում պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպությունների էլեկտրոնային առողջապահության համակարգին միացման վճարների սուբսիդավորում: 
